
 

 

 

 

 

 

 

 

 

 

 

 

 

 

 

 

 

Il-Qari K4 Nislet minn dak li naqra l-punti ewlenin billi  
nidentifika l-kliem, il-frażijiet u s-sentenzi l-aktar importanti. 
 
Il-Qari K5 Infittex it-tagħrif minn sorsi differenti billi naqra u  
nibda nagħmel riċerka skont il-ħtieġa ngħidu aħna, minn kotba, 
 gazzetti, magażins, fuljetti, siti elettroniċi, bloggs, tabelli,  
u l-bqija. 
 

Il-Qari K9 Naqra u nifhem testi matematiċi, xjentifiċi u  
teknoloġiċi li nuża fil-ħajja tiegħi ta' kuljum  
 
Il-Kitba K4 Nikteb istruzzjonijiet 
 
 

Is-6 Sena 

Aqra din l-informazzjoni u aħdem l-eżerċizzji ta’ wara. 

 

Kif għandek tieħu ħsieb igwana  

➢ Ħu ħsieb li l-gaġġa tal-igwana tkun mdaqqsa sew kif ukoll ikollha xi tip 

t’affarijiet ma’ xiex tiggranfa u titla’. 

➢ Poġġi bozza tar-raġġi ultravjoletti fil-gaġġa tal-igwana sabiex tieħu r-

raġġi ultravjoletti meħtieġa.  Dawn it-tip ta’ bozoz hemm bżonn li jinbidlu 

kull sitt xhur. 

➢ Barra minn hekk kun ċert li l-igwana qed tkun esposta għal dawl ieħor għal 

tnax-il siegħa.  Barra dan id-dawl hemm bżonn ukoll id-dawl tax-xemx li 

tajjeb li tesponi ’l-igwana għalih. 

➢ Kun żgur li l-igwana jkollha postijiet sħan fil-gaġġa tagħha.  Irid ikollha 

post sħun ħafna ta’ temperaturi bejn it-320C u l-350C filwaqt li l-bqija  

          tal-gaġġa jrid ikollha temperaturi ta’ bejn is-260C u t-320C.  Mill-banda  

          l-oħra billejl it-temperatura trid tkun bejn wieħed u ieħor 240C. 

➢ Itma’ ′l-igwana kuljum.  Agħmel dan xi siegħa wara li tixgħel id-dawl 

tagħha biex ikollha ċans li tqum sew u tisħon ftit qabel tibda tiekol. 

➢ Itma’ ′l-igwana ħaxix imqatta’ jew maħkuk bħal qarabagħli, 

karrotti, faqqiegħ jew basal.  

➢ Tista’ titmagħha xi ftit frott mqatta’ jew maħkuk bħal xi biċċa 

banana jew biċċa tuffieħa jew inkella xi ftit frawli jew għeneb. 

➢ Aħsel ′l-igwana ġo reċipjent b’ilma fietel ta’ kuljum.  Iżżidx sapun   

        mal-ilma.  Oqgħod attent li l-igwana ma ddaħħalx rasha taħt l-ilma u     

ħalliha hemm għal nofs siegħa f’ilma fietel il-ħin kollu. 

➢ Naddaf il-gaġġa tal-igwana kuljum. 

➢ Ħu l-igwana għand il-veterinarju għal visti mediċi 

regolari. 

 

Min irid aktar informazzjoni dwar l-igwanas jista’ jfittex 

fuq is-sit elettroniku: www.rettili.mt 

Taħriġ A:  Poġġi salib fejn il-kaxxa li fiha l-informazzjoni l-ħażina 

(Jista’ jkun hemm aktar minn risposta waħda għal kull sentenza): 

1 L-igwana hemm bżonn toqgħod f’gaġġa kbira.  

1 Il-gaġġa tal-igwana trid tkun daqs naqra.  

1 Fil-gaġġa tal-igwana irid ikun hemm affarijiet ma’ xiex titla’.  

 

2 L-igwana tiekol xi tuffieħa mqattgħa.  

2 L-igwana tiekol il-faqqiegħ.  

2 L-igwana tiekol il-laħam.  

 

3 Aħsel ′l-igwana f’reċipjent bis-sapun.  

3 Aħsel ′l-igwana u xxuttaha mill-ewwel.  

3 Aħsel ′l-igwana f’ilma fietel.  

 

4 Naddaf il-gaġġa tal-igwana darba kull jumejn.  

4 Naddaf il-gaġġa tal-igwana darba fil-ġimgħa.  

4 Naddaf il-gaġġa tal-igwana kuljum.  

 

5 L-igwana hemm bżonn li toqgħod fix-xemx.  

5 L-igwana hemm bżonn li toqgħod f’ħafna dlam.  

5 L-igwana hemm bżonn li toqgħod ħdejn bozza li tarmi raġġi 

ultravjoletti. 

          Taħriġ B:  Aqta’ x’inhi l-kelma u iktibha fuq il-linji: 

1)  Dawn it-tipi ta’ bozoz jinbidlu kull sitt xhur. _ _ _ _ _ _ _ _ _ _  

2)  Din trid tkun aktarx sħuna ġol-gaġġa.  _ _ _ _ _ _ _ _ _ _ _ 

3)  Dan it-tip ta’ likwidu jrid jinbidel kuljum. _ _ _ _ 

4)  Dan flimkien mal-ħaxix irid ikun imqatta’ jew maħkuk. _ _ _ _ _ 

5)  Frotta safra li tista’ titma’ ftit minnha ′l-igwana tiegħek. _ _ _ _ _ _ 

6)  Ħaxixa taħraq li tista’ titma’ ftit minnha ′l-igwana tiegħek._ _ _ _ _ 

7)  Ħu l-igwana għand dan għal visti mediċi. _ _ _ _ _ _ _ _ _ _ _ 

Taħriġ Ċ:  Wieġeb: 

1)  X’tip ta’ temp għandek toħroġ ′l-igwana fih?  Għaliex? 

_______________________________________________________ 

2)  Għaliex taħseb li l-igwana jkollha bżonn dawl għal tnax-il siegħa u mhux  

     għal aktar? 

_______________________________________________________ 

 

         3)  Għaliex taħseb li Malta hu post ideali biex tgħix fih l-igwana? 

         _______________________________________________________ 

          

         4)  Kieku kellek iżżid xi istruzzjoni oħra ma’ dawk li qrajt, x’kont iżżid? 

              Għaliex? 

         _______________________________________________________ 

 

         5)  Inti għandek igwana?   _______ 

 

         6)  (Wieġeb din il-mistoqsija jekk irrispondejt le fil-mistoqsija numru 5) 

              Tixtieq trabbi igwana?  Għaliex? 

 

         _______________________________________________________ 

 

         6)  (Wieġeb din il-mistoqsija jekk irrispondejt iva fil-mistoqsija numru 5) 

              Għalfejn wieħed għandu jrabbi igwana? 

 

        ________________________________________________________ 

Taħriġ D:  Ikteb sett ta’ istruzzjonijiet: 

Issa l-pinna f’idejk.  Fittex dwar annimal tal-għażla tiegħek u ikteb sett ta’ 

għaxar struzzjonijiet ta’ kif wieħed għandu jieħu ħsiebu.  

 

 

_______________________________ 

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

______________________________________________________________________________ 


